
                                                       Giriş
Norveç Krallığı sahəsi ümumi sahəsi 1,3 mln.kv.km,əhalisi 104,9 mln nəfər olan Şimali Avropa regionuna aid İEÖ-dir. Şimali Avropa məkanı siyasi və iqtisadi coğrafiyası ümumi cəhətlərinə görə digər regionlardan fərqlənir. Ərazi əsasən Skandinaviya yarımadasını tutmaqla yanaşı (sahəsi 800 min kv. km.-dir), Yutlandiya yarımadası (adalarla birlikdə) və İslandiya adası da Şimali Avropaya daxil edilir. Skandinaviya xalqları german qrupuna daxildir. Bu xalqlar e.ə. IX-XI əsrlərdə "vikinq erası" kimi məşhur olmuşdur.
Norveç Skandinaviya yarımadasının qərb hissəsində və ona yaxın adalarda yerləşir. Norveç Krallığına Arktikada yerləşən bir neçə ada, Svalbard (Şpitsbergen adası və qonşu adalar daxildir) və Yan Mayen adaları da daxildir. Norveç Krallığının Svalbard üzərindəki mülkiyyət hüququ Svalbard Sazişi əsasında razılaşdırılmışdır. Cənubi Atlantik Okeanında yerləşən Buve və I Pyotr adaları da Norveçin tabeliyindədir. Bununla belə bu adalar krallığa məxsus deyildir. Norveçin Antraktidadakı "Şahzadə Mod Torpaqları"na da ərazi iddiları vardır. Həmin adada Norveçin "Troll" tədqiqat stansiyası yerləşir.İslandiya və Norveç sahilləri boyunca şimala doğru irəliləyən isti Şimali Atlantika cərəyanı burada sahil ərazilərdə iqlimi yumşaq və nəm edir.Bundan başqa,dənizdən uzaq qalan hissələrdə iqlim soyuqdur. 
Regionun ölkələri sənayenin inkişafı üçün mineral resurslarla qeyri-bərabər təmin olunmuşdur.İsveç və Finlandiya filiz resursları ilə nisbətən zəngindirlər.Bununla yanaşı,bu ölkələrin hamısı yanacaq ehtiyatlarından kasad,lakin hidroresurslarla zəngindir. Şimali Avropa ölkələrinin energitikası yerli resurslara və idxal neftə əsaslanır.Filiz bazasının zənginliyi,elektrik enerjisi və su ilə təminat İsveç,Finlandiya və Norveçdə metallurgiya sənayesinin yaradılması üçün əsas şərt olmuşdur.Şimali Avropa ölkələrinin sənayesinin strukturunda gəmiqayırma və elektrotexnika sahələri ilə fərqlənən maşınqayırma,həm də ağac emalı və kağız sellüloz sənayesi başlıca yer tutur.Gəmiqayırma dünya təsərrüfatında Şimali Avropanın ixtisaslaşmış başlıca sahələrindən biridir.
Norveçin dayanıqlı inkişaf strategiyası "Skandinaviya inkişaf modeli" əsasında formalaşır. Bu modelin ideya mənbəyini sosial-bazar iqtisadiyyatı təşkil edir. İqtisadi inkişafda dövlətin rolu genişdir, əhalinin sosial müdafiəsi güclüdür. "Skandinaviya modeli"nin dayanıqlı anlayışının əsas xüsusiyyəti dövlətlərin siyasi, iqtisadi-sosial inkişafındakı tarazlıqları özündə birləşdirməsidir. Bu strategiya ölkələrdə kapital yığımını aktivləşdirmiş və cəmiyyətdə balanslaşdırma siyasətinin həyata keçirilməsinə imkanlar yaratmışdır. (XIX əsrdən Skandinaviya ölkələri neytral siyasət yeridirlər). Burada elmtutumli iqtisadi sahələr, yüksək texnologiyaya əsaslanan ərazi-istehsal kompleklərinin təşkili və idarə edilməsi intellektuallığı ilə fərqlənir.



        


              1.Norveçin coğrafi mövqeyi,təbiətinin xüsusiyyətləri
Avropanın şimalında yerləşmiş Norveç Skandinaviya yarımadasının qərb və ucqar şimal hissəsində yerləşir.Ölkənin sahəsi 385,4 min km2-dir.Ərazisinin böyüklüyünə görə dünyada 61-ci yeri tutur.Şimal Buzlu okeanında yerləşən Şpitsbergen arxipelaqı,Atlantik okeanın şimal hissəsində yerləşən Yan-Meyen və digər adalar Norveçə məxsusdur.Cənubda və qərbdə onun sahilləri Atlantik okeanın Şimal dənizi,şimal-qərb və şimalda isə Şimal Buzlu okeanın nisbətən ilıq Norveç və Barens dənizlərinin suları ilə əhatə olunub.Norveç şərqdə İsveç (1619 km),şimal-şərqdə Findandiya (729 km) və Rusiya (167 km) ilə quru sərhədlərə malikdir.Ölkəni Danimarkadan Skaqerrak boğazı ayırır.
    
Ölkənin uzunluğu şimalda Nordkin burnundan cənubda Linnesnes burnuna qədər düz xətt boyunca 1752 km-dir.Qədim norveçlilər ölkənin şimaldan cənuba böyük məsafədə uzanmasından dəniz səfərlərinin istiqamətinin müəyyənləş-dirilməsində istifadə etmiş və öz torpaqlarını “Şimala yol” adlandırmış bu sözdən isə Norveç toponimi yaranmışdır.
1920-ci ildə keçirilən Beynəlxalq Paris müqaviləsinə əsasən Şpitspergen arxipelaqı və Ayı adası üzərində hakimiyyət hüququ müəyyən şərtlərlə Norveçə verilmiş,1929-cu ildə isə Yan-Meyen adasının idarə edilməsi də ona tapşırılmışdır.
Ölkənin ərazisi boyunca şimal-şərqdən,cənub-qərb istiqamətində Skandinaviya dağları uzanır.Ovalıqlar olduqca azdır,ən böyüyü isə cənub-şərqdə,Oslo ətrafındadır.Skandinaviya dağlarının ən hündür zirvəsi,onun cənubunda yerləşən Qalhöpiggen massividir (2469 m).Şimalda dağlar ensiz və alçaqdır.

         Norveç yeraltı sərvətlərlə zəngindir.Şimal və Norveç dənizlərinin qitə şelfində neft və qaz yataqları aşkar edilmişdir.Ölkə hidroenenerji və meşə resursları ilə yanaşı dəmir,mis,sink,nikel,molibden,gümüş,mərmər və s. faydalı qazıntılarının iri yataqlarına malikdir.Ölkənin cənubunda uran yataqları aşkar edilmişdir.
    Norveç subarktik və mülayim iqlim qurşağında yerləşir. Sahilə doğru gələn mülayim dəniz cərəyanı və daim əsən mülayim qərb və cənub dəniz küləkləri, Norveç iqliminə böyük təsir göstərir. Norveç sahillərində dəniz donmur, fyordlar isə ilboyu naviqasiya üçün açıqdır. Şimal en dairəsi istiqamətində uzanmasına baxmayaraq, Şimali Avropanın ən isti ölkəsidir. Osloda və şimal sahillərdə yanvarın orta temperaturu -2-dən,-4 dərəcəyədək olur. Yay fəsli isti keçmir. Ölkənin ancaq cənub-qərbində iyulun orta temperaturu +12,Oslo ətrafında +17, bəzən +25, hətta +30 dərəcəyə çatır.
   Stavangerdən Namsusa qədər olan sahil ərazidə isə ümumiyyətlə orta aylıq temperatur il boyu mənfi olmur. Amma ölkənin bir sıra daxili rayonlarında iqlim olduqca sərtdir. Elə rayonlar var ki, qış yeddi ay davam edir, bəzi günlərdə temperatur -50 dərəcəyə enir.
   Norveçin iqliminə dənizlərdən gələn mülayim hava kütlələri təsir göstərir.Skandinaviya dağları yalnız şərqdə dənizdən gələn mülayim hava kütləsinin qarşısını alır.Sahil rayonlarına və Skandinaviya dağlarının qərb yamaclarına yağıntı çox düşür.Stavangerdən Alesund şəhərinə qədər uzanan bölgəyə bir ildə 3000 mm-ə,Stad burnundan cənubda qalan ərazilərə isə 
5000 mm-ə qədər yağıntı düşür.Skandinaviya dağlarının yamaclarında yağıntının miqdarı 600-800 mm-ə qədərdir.Qərbdə ən çox yağıntı payız və qış,şərqdə isə yay aylarında düşür.
Ölkədə iqlim fərqləri şimal və cənub bölgələrə nisbətən şərq və qərb bölgələri arasında daha aydın nəzərə çarpır.Yüksək dağlıq ərazilərdə iqlim daha sərt olduğundan geniş sahələr qalın buzlaqlarla örtülmüşdür (ölkə ərazisinin 1 %-i) . Yağıntı ilə birlikdə buzlaqlar əksər çay və göllərin qidalanma mənbəyidir.Çayları çoxsulu,astanalı,şəlaləli və qısadır.Onların yalnız aşağı axarları gəmiçilik üçün yararlı olsa da hidroenerji ehtiyatlarına görə Norveç,Qərbi Avropada birinci yeri tutur.Ölkədə ən uzun çay Qlommadır (611 km).Göllərin sayı 20 minə çatır.Onlar ölkə ərazisinin 4,7 %-ni tuturlar.Lakin iri göllər azdır və ən böyüyü 
Myosadır (363 km3).
   Tərkibində şam ağacları üstünlük təşkil edən meşələr ölkə ərazisinin 23 %-ni tutur.Meşələr Norveçin iqtisadiyyatında mühüm rol oynasada oduncaq ehtiyatına görə Norveç qonşuları Finlandiya və İsveçdən geri qalır.
   Norveçi əhatə edən dənizlər,həm də ölkənin çay və gölləri balıq ilə zəngindir.Lakin,son onillikdə daxili su hövzələrində balıq resursları azalır.Bu da Norveç ərazisinə “turş yağışların” düşməsi və nəticədə göl və çay sularının turşulaşması ilə izah edilir.Təbiətin mühafizəsi üzrə qanunun 1910-cu ildə qəbul edilməsinə baxmayaraq,Norveç müasir dövrdə bu problemin həllinə daha çox fikir verir.


          

















                       2.Ölkənin qısa inkişaf tarixi,dövlət quruluşu və əhalisi
   VIII-XI əsrlər arasında Norveçdə Vikinqlər olaraq bilinən bir dövlət höküm sürmüşdür. Davakar bir xalq olaraq tanınan Vikinqlər cənubda Britaniya, İslandiya, Qrenlandiya ve hətda Şimali Amerikaya qədər çataraq koloniyalar qurdular.1000-ci illərdə Xristian missionerlər Norveçdə Xristiyanlığı yaymağa başladılar. Norveç kralı I. Haakon Xristiyanlığı qəbul etdi. 1030 -cu ildə Danimarkalılar Norveçi ələ keçirdilər. Norveç Danimarka kralı Knudun qurduğu Şimal Dənizi İmperatorluğunun'nun bir parçası halına gəldi. 1397-ci ildə İsveç, Norveç, Danimarka və koloniyaları (Farer adaları, İslandiya, Qrenlandiya və Finlandiya) birləşərək Kalmar Birliyi adı altında böyük bir Skandinaviya İmperatorluğu halına gəldilər. 1521-ci ildə İsveç Kalmar Birliyindən ayrıldı. Bu zamanda Skandinav ölkələri Martin Lüter tərəfindən Almaniyada başladılan Protestant Reformasiyası ilə sarsıldı. Danimarka və Norveç 1821-ci ilə qədər Danimarka-Norveç adı altında birlikdə hərəkət etməyə davam etdilər. Kralları bir idi, amma konstitusiyaları, dövlət qurumları və orduları ayrı-ayrı olmağa davam etdi. 19-cu əsrin başlanğıcında Norveç Napolyon döyüşləriylə təməlindən sarsıldı. Fransa müharibədə məğlub olanda Danimarka 1814-cü ildə imzaladığı Kil müqaviləsi şərtləri əsasında döyüşü qazanan tərəfin iştirakşısı olan İsveçə Norveçi vermək məcburiyyətində qaldı. Norveçlilər İsveç idarəçiliyindən məmnun qalmadılar. Üsyanlar baş qaldırdı. Nəhayət 1905 tarixində İsveç Norveçin müstəqilliyini tanıdı. Danimarka şahzadəsi VII. Haakon Norveç kralı elan edildi. Bu gün Birliyin Dağılması Günü adı ilə bayram edilməkdədir.
   Norveç Birinci dünya müharibəsində bitərəf qaldı. İkinci dünya müharibəsində də bitərəf qalma niyyətində olmasına rəğmən 9 Aprel 1940 tarixində Nasist Almaniyası tərəfindən işğal edildi. 9 May 1945-ci il tarixində Almaniyanın təslim olmasına qədər Norveç işğal altında qaldı. 1949-cu ildə Norveç NATO'ya daxil oldu. 1960'ların sonlarında Norveç sularında kəşfedilən neft və qaz Norveçə böyük bir rifah qazandırdı. 1972 və 1994-ci ildə edilən referendumlarda Norveç xalqı Avropa Birliyi'nə daxil olmamasına qərar verdi. Norveç Avropa Birliyi ilə olan əlaqələrini iştirakçısı olduğu EFTA qurumu vasitəsiylə sürdürməkdədir. Günümüzdə Norveç Birləşmiş Millətlər Təşkilatının məlumatına görə yaşama standartları baxımından dünyanın ən irəlidə olan ölkələrindən biridir.
   Norveç konstitusiyalı monarxiya şəklində idarə olunur.Fəaliyyətdə olan konstitusiya 1814-cu ildən qüvvədədir.Dövlətin başçısı kraldır (Hal-hazirda kral 
V Haralddır) .Ali qanunverici orqan laqtinq (41 deputat) və odelstinqdən (124 deputat) ibarət olan   stortinqdir (parlament) .Stortinqin üzvləri ümumi səsvermə yolu ilə 4 il müddətində seçilir.Stortinqin tərkibinə seçilən deputatların dörddə-biri laqtinqi (yuxarı palata),qalanı isə odelstinqi təmsil edir.İcraedici hakimiyyət krala məxsusdur.O,Dövlət Şurası adlanan və Baş Nazir tərəfindən idarə olunan hökümət üzvlərini təyin edir.
   Stortinq 1887-ci ildən fəaliyyət göstərən Norveç Fəhlə Partiyası (hakim partiya,Stortinqdə 65 yerlə təmsil olunur) ,Xeyre ( mühafizəkar,iri kapitalın mənafeyini güdən partiya-23 yer),Sol Sosializm Partiyası,Xristian Xalq Partiyası,Mərkəz Partiyası və b.siyası partiyalar ilə təmin olunub.
   Dövlətin konstitusiyası 17 may 1814,1884-ci ildə dəyişdirilmişdir.
   Norveç Krallığı ilə Azərbaycan Respublikası arasında diplomatik münasibətlər 1992-ci ilin 5 iyununda yaradılıb.
   Norveç inzibati-ərazi cəhətdən 19 fulke (quberniya) bölünüb.Paytaxt fulke statusuna malikdir.

 
   Milli bayrami -17 may Konstitusiya günüdür. “Economist Intelligence Unit” 2016-cı ildə Norveçi “tam demokratiya” kimi qiymətləndirib.
   Norveçin əhalisi 5,3 milyon nəfərdir,dünya əhalisinin 0,07 %-ni təşkil edir və 
119-cu yerdədir.Təbii artım zəifdir.2015-ci ildə hər 1000 nəfərə 3,88 olmuşdur.Urbanizasiya 80,5 %-dir.Əhalisinin 94-97 %-ni yerli norveçliler,qalanını isə saamilər təşkil edir.Norveç dili Hind-avropa dil ailəsinin german qrupuna,saami dili isə Ural dil ailəsinin fin-uqor qrupuna aiddir.Milli azlıq təşkil edən xalqlardan norveçlilərə dil cəhətdən qohum olan danimarkalı və isveçlilər də yaşayır.Danimarkalılar Estla bölgəsinin şəhərlərində,isveçlilər isə Estla bölgəsinin İsveç ilə sərhəd olan yaşayış məskənlənlərində məskunlaşmışlar.Bunlardan başqa Norveçdə Avropanın müxtəlif ölkələrindən gələn miqrantlarda yaşayır.
   Aşağıda 2007-2017-ci illədə Norveçdə immiqantların sayı göstərilmişdir.2007-ci ildə  Norveçə köçüb gələn şəxslərin sayı 61,774 nəfərə çatıb.O vaxtdan bəri Noveçə gələnlərin sayı artıb və 2011-ci ildə 79,5 min nəfərə çatıb.2012-ci ildən say azalmış və 2017-ci ildə 58,192 nəfər təşkil edib.
 



   Norveçdə ilk dəfə əhalinin siyahıya alinması 1769-cu ildə keçirilib və o vaxt burada 723 min nəfərin yaşaması qeydə alınıb.1836-1915-ci illərdə ölkədən 750 min nəfər xaricə köçüb.Emmiqrasiyanın yüksək səviyyəsinə baxmayaraq 1890-ci ildə ölkə əhalisinin sayı 2,0 mln. nəfərə çatmışdır.Son yüz ildə əhalinin sayı 2 dəfədən çox artmış və 2000-ci ildə 4,5 mln. nəfərə çatmışdır.



   1955-2018-ci illərdə Norveçin əhalisi:

	İl
	Əhali
	Sıxlıq (km2)
	Urbanizasiya(%)

	2018
	5,353,363
	15
	80,5%

	2017
	5,305,383
	15
	80,1%

	2016
	5,254,694
	14
	79,8%

	2015
	5,199,836
	14
	79,6%

	2010
	4,885,878
	13
	79,2%

	2005
	4,632,364
	13
	77,4%

	2000
	4,499,367	
	12
	75,9%

	1995
	4,366,995
	12
	73,6%

	1990
	4,247,285
	12
	71,8%

	1985
	4,153,105
	11
	71,2%

	1980 
	4,086,076	
	11
	70,5%

	1975
	4,008,031
	11
	68,2%


	1970
	3,876,060
	11
	65,4%

	1965
	3,724,463
	10
	57,6%

	1960
	3,582,507
	10
	49,9%

	1955
	3,430,340
	9
	50,2%


   
    2050-ci ildə ölkənin əhalisinin 6,801,515 nəfər,urbanizasiya səviyyəsinin isə 84,1% olması proqnoz edilir.
   Norveçdə dindarların demək olar ki hamısı protestantlardır.1945-ci ilə qədər burada xristianlıqdan başqa din qadağan olunmuşdur.
   Norveç 	Avropada seyrək məskunlaşan ölkələrdən biridir(orta sıxlıqla hər kv.km-də 15 nəfər).Ölkənin cənub-şərq hissəsində(Estlann bölgəsində) əhali daha sıx məskunlaşmışdır.Ərazinin üçdə-birini tutan Estlannda əhalinin yarıdan çoxu məskunlaşıb.Buradakı sakinlərin 80 faizindən çoxu şəhərlərdə yaşayır.Norveçdə əhalisi 2 mindən artıq yaşayış məntəqələri şəhər salınır.Kiçik şəhərlər üstünlük təşkil edir.Əhalisi 100 mindən artıq olan 4 şəhər-paytaxtOslo,Bergen,Stavanger,Tronheim var.Şəhərlərin əksəriyyəti dəniz sahillərində yerləşir.Yalnız bir neçə kiçik şəhər Estlandın vadilərində salınıb.Kənd əhalisi fermalarda və kiçik balıqçı qəsəbələrində yaşayır.Onların bir hissəsi yaxınlıqda yerləşən şəhərlərin sənaye müəssisələrində çalışır. 



   2016-cı ildə Norveçdə əhalinin bölgələr üzrə sıxlığı aşağıdakı kimi olmuşdur;
   


                   












                           3.Norveçdə təsərrüfatın sahəvi strukturu
   Norveç qonşu Skandinaviya ölkələrinə nisbətən sənayeləşdirmə yoluna xeyli gec başlamışdır.Onun iqtisadi inkişafını daxili bazarın darlığı,əkin üçün yararlı torpaq sahələrinin məhdudluğu,milli kapitalın çatışmaması,Danimarka və İsveçdən uzun müddət siyasi asılılığı ləngitmişdir.
   Birinci dünya müharibəsi ərəfəsində Norveçin iqtisadiyyatında müəyyən dəyişikliklər baş vermişdir.Xarici kapital (ABŞ,Kanada,Böyük Britaniya,Fransa,İsveç,Belçika) əsasında ölkə üçün yeni və müharibə illərində tələbatı böyük olan (aliminium,ferroərintilər və s.) enerjitutumlu elektrometallurgiya və elektrokimya sənayesi yaradılmışdır.İkinci dünya müharibəsi illərində Norveçin iqtisadiyyati olduqca sarsılmış,ticarət donanmasının yarısı itirilmişdir.Norveç iqtisadiyyatının bərpası və inkişafı xarici borc və kapital hesabına həm köhnə (gəmiqayırma,balıq emalı,sellüloz-kağız), həm də ölkə üçün yeni olan elektrotexnika və elektron sənaye sahələri hesabına inkişaf etdirilmişdir.1970-ci illər,xüsusilə onun ikinci yarısı Şimal və Norveç dənizlərinin dövlətə məxsus olan sektorlarında neft və qaz yataqlarının açılışı ilə əlaqədar ölkənin iqtisadiyyatı demək olar ki,yenidən qurulmuşdur. Bu dövrdə Norveç ABŞ və İngiltərədən sonra özünün donanma tonnajına görə dünyada üçüncü yeri tutdu.
   Ölkədə ÜDM 400 milyard ABŞ dolları təşkil edir,adambaşına düşən gəlir 73,5 min ABŞ dollarına bərabərdir.Kənd təsərrüfatı-1,6%,sənaye-34,7%,xidmət sahələ-
ri-63,5% təşkil edir.
   Sənaye 
   Yanacaq-Energetika. Norveç böyük enerji istehsalçısı və dünyanın əsas neft ixracatçılarından biridir.Ölkədə elektrik enerjisinin çox hissəsi hidroenergetika tərəfindən istehsal olunur.SES-lərin payı burada 99,5%-dir.Norveç dünyada öz nəqliyyat sektorunun qollarının elektrikləşdirilməsi üzrə aparıcı ölkələrdən biridir.1960-ci illərdə Norveç sularında Şimal dənizində neftin kəşfindən bu yana ölkədə neft və qaz ixracı iqtisadiyyatın çox mühüm elementlərindən olmuşdur.2002-ci ilə kimi Norveç dünyada üçüncü böyük neft ixracatçısı idi.Bu gün Norveç Qərbi Avropada ən böyük neft hasilatçısıdır,sutkada 2,5 mln barrel neft çıxarılır.Ölkədə əsas neft şirkəti Statoildir.
    Statoil -Əsası 1972-ci ildə qoyulmuş Norveçin ən böyük şirkəti, Skandinaviyanın isə ən böyük neft şirkətidir. Səhmlərinin 64%-i dövlətin nəzarətindədir. Mərkəzi ofisi Norveçin Stavanger şəhərində yerləşir. Statoil dünya xam neftin və Avropaya isə qazın əsas ixracatçılarından biridir. 9-dan çox ölkədə 2000-dən artıq yanacaq doldurma məntəqələri fəaliyyət göstərir. Şirkətə 2004-cü ilin ortalarından etibarən Helge Lund başçılıq edir. 2006-cı ilin ortalarından etibarən mətbuatda Statoilin Norveçin digər sənaye nəhəngi Norsk Hydro ilə birləşəcəyi barədə məlumatlar yayıldı. Bu təklif Avropa birliyi tərəfindən (Avropa İqtisadi Zonası tələblərini ödədiyi səbəbindən) müsbət qarşılandı. Norveç Parlamanti isə təklifi 2007-ci ilin 8 İyun tarixində qanuniləşdirdi. Statoil yaranacaq yeni şirkətin 67.3% səmhlərinə sahib olacaqdı. 1972-ci il Norveç parlamentinin qərarı ilə dövlətəməxsus məhdud özəl şirkət olaraq yaradıldı. Bu şirkətin yaradılmasında məqsəd Şimal dənizi şelfində yenicə forlamalaşmaqda olan neft-qaz sənayesində iştirak etmək və dünya neft sənayesində Norveçin maraqlarını qoruya biləcək yerli neft şirkətinin yaradılması idi. Statoildən yarandığı gündən etibarən parlamentə illik hesabat verməsi tələb olunrudu. 1973-cü ildə şirkət neft sənayesinə aktiv şəkildə qoşulur və ilkin səylər nəticəsində Rafnesdə emaledici müəssisələrin işlək vəziyyətət gətirilməsinə nail olunur. 1980-ci ildə isə Norsk Hydro ilə birgə Mongstada yeni neft emalı zavodunun tikilmısınə nail oldu. 1981-ci ildə isə ilk Norveç şirkəti olaraq Norveç kontinetal şelfində yerləşən Gulfaks yatağının işlədilməsinə dair hüquqlara yiyələnir. 1987-88-ci illərdə şirkət tarixinin baş icraedici rəhbəri Arve Yonsenin istefası ilə nəticələnəcək ən səs-küylü Mongstad adlanacaq qalmaqalını yaşayır.
   Statoil 60% ümumdaxil məhsul göstəricisi ilə Norveç kontinental şelfində fəaliyyət göstərən ən böyük əməliyyat şirkətidir. Norveç kontinetal şelfində Glitne, Gulfaks, Haydrun, Huldra, Kristin, Mikkel, Norne, Ormen Lange, Sleypner, Snorre, Snøhvit, Statfjord, Sygna, Tordis, Troll, Veslefrikk, Vigdis, Visund, Volve və Asgard neft-qaz yataqlarını istismar etməkdədir. Bundan əlavə şirkətin Kolsnes, Mongstad Tjeldbergodden və Melkoyada emaletmə zavodları da var.
   Dünya miqyasında isə Statoil Əlcəzair, Anqola, Çin, Liviya, Nigeriya, Venesula, Braziliya, ABŞ və Azərbaycanda fəaliyyət göstərir. Eyni zamanda Statoilin Fransa, Belçika Almaniya və Danimarka kimi ölkələrdə emal zavodları vardır.
   Statoil Norveç kontinental şelfindən Qərbi Avropaya yönələn Zeepipe, Statpipe, Europipe və Franpipe neft və qaz kəmərlərinin, eləcə də Bakı-Tbilisi-Ceyhan neft kəmərinin çəkilişlərində də iştirak edib. Şirkətin London, Stamford, və Sinqapurda xam neft, emaledilmiş neft məhsuları və təbii qaz mayelərinin satışı üzrə ticarət ofisləri yerləşir.
   Statoilin Danimarka, Estoniya, Latviya, Litva, Norveç, Polşa, Rusiya və İsveçdə, ümumilikdə 2000-dən artıq yanacaq doldurma məntəqələri fəaliyyət göstərir.
   2006-ci ildə isə şirkət atmosferə karbon qazı tullantılarının həcmini azaltmaq məqsədilə həyata keçiriləcək karbon qazının musadirəsi adlı dünyanın ən böyük layihəsinə cəlb edilmişdir.
   Statoil Xəzər dənizinin Azərbaycan sektorunda yerləşən Azəri-Çıraq-Günəşli neft yatağı, Şahdəniz qaz-kondensat yatağı, eləcə də Alov, Araz və Şərq perspektivli strukturlarının axtarış, kəşfiyyat və işlənilməsində yaxından iştirak edir. Şirkət 
Bakı-Tbilis-Ceyhan neft kəmərinin çəkilməsində də iştirak etmiş Cənubi Qafqaz qaz xəttinin çəkilişində də maraqlı olmuşdur.
     Metallurgiyası əsasən kömür,dəmir filizi,nikel, titan və s. hesabına inkişaf etmişdir.Ehtiyatı olmasada Norveç aliminium istehsal edən başlıca ölkələrdəndir.Bunun səbəbi Norveçdə elektrik enerjisi ucuz olduğundan gətirmə xammal hesabına əridir və ixrac edir.
    Maşınqayırma sənayesi Norveçin ən böyük sənaye sahəsidir və son dərəcə rəngarəngdir.Ölkə elektrik stansiyaları və emal sənayesi üçün maşın və avadanlıq satışında ixtisaslaşıb. Metal işləri bütün Norveç üzərində yayılmışdır.Maşınqayırmada gəmiqayırma xüsusi əhəmiyyət kəsb edir. Gəmiqayırma sənayesi bir çox yerli icmalar üçün vacibdir.
   Ümumiyyətlə, maşınqayırma sənayesində şirkətlər əsasən generator, transformator və digər texniki avadanlıqlar istehsal edir.
      
	                     Şirkət
	                   Məhsul

	Kongsberg Automotive, Hydro Automotive Structures
	Avtomobil komponentləri

	Ge Packaged Power, Ulstein Bergen AS
	Mühərrik və motorlar

	Kverneland
	Kənd təsərrüfatı texnikası

	Aker Yards, Ulstein, Umoe, Fosen Mek. verksted
	Gəmi

	ABB, Møre Trafo a/s
	Elektrik enerjisinin istehsalı üçün elektrik mühərrikləri və materiallar

	Siemens, Glamox, Sønnico
	Nəzarət panelləri və elektrik avadanlıqları

	Alcatel Telecom Norway a/s, Garex a/s, TeleCast Norge AS
	Kommunikasiya sistemləri

	AME Space a/s, Nera a/s
	Kommunikasiya, yer-müşahidə və elmi peyklər üçün avadanlıq

	Alcatel Kabel Norge AS, Draka Norsk Kabel AS
	Kabellər



   Norveçdə kimya sənayesi çox rəngarəngdir belə ki Hydro və Dyno kimi şirkətlərin bir çox ölkələrdə müəssisələri vardır.Ölkədə kimya sənayesi su elektrikinin,neft və qazın bol tədarükü hesabına yaranıb. Hazır məhsulun nümunələrinə əczaçılıq məhsulları, sənaye qazları, petrol tank və plastik xizəyi daxildir.
     
	Şirkət
	Məhsul

	Hydro petrokjemi, Borealis
	Kimyəvi xammal

	Norsk Hydro
	Gübrə

	Jotun
	Boya və lak

	Weifa, Nycomed Pharma
	Əczaçılıq, parasetamol və aspirin

	Nycomed Amersham
	Diaqnostika işləri üçün kontrast maye

	Alpharma
	Yemək əlavələri

	Lilleborg
	Yuyucu vasitələr

	Dyno Nobel
	Partlayıcı maddələr

	Raufoss
	Döyüş sursatı və müdafiə materialları

	Statoil Mongstad, The Esso refinery
	Dünya bazarında neft emalı



Yüngül sənaye Norveçdə çox da yüksək səviyyədə inkişaf etməmişdir.
Yeyinti sənayesi.Norveçdə ərzaq,içki və tütün sənayesi XIX əsrin sonundan başlayaraq ikinci böyük sənaye sektoru kimi inkişaf etmişdir.Ərzaq və içki sənayesi, ilk növbədə daxili bazar üçün nəzərdə tutulub.
Balıq sənayesi əsas ixrac sənayesi biri olaraq qalır. Bunun əsas səbəbi odur ki, Norveç dünyanın ən varlı mədən ərazisinin bir qisminə nəzarət edir. Şimal Dənizi, Norveç sahil suları, Barens Dənizi və Norveçin Dəniz qütb cəbhəsi sahilləri çox məhsuldardır. Norveçin sahil rayonlarında  akvakultura son illər sürətlə formalaşmışdır.Ölkədə 26,000 nəfər balıqçı donanmasında çalışır. 1991-1992-ci illərdən balıq ixracın dəyəri təxminən 15 faiz artıb.Balıq ehtiyatlarının tükənməsinə baxmayaraq onun illik ovu 2,6 mln.ton təşkil edir.Forel və qızıl balıq  aqvakulturada  üstünlük təşkil edir. Norveç akvakulturanı son on-on beş ildə sürətlə genişləndirib.

	                  Şirkət
	                  Məhsul

	Stabburet (Orkla)
	Ət məhsulları

	Norway Seafoods, Findus Norge,
	Balıq Məhsulları

	TINENorskeMeierier,Gausdalsmeieriet
	Süd məhsulları

	TINE Norske Meierier, Synnøve Finden A/S
	Pendir

	Bakers (Orkla), Goman
	Çörək

	Kraft Foods, Nidar (Orkla), Brynild, Minde Sjokoladefabrikk
	Şokolad,makaron məhsulları

	Ringnes(Orkla), Hansa Borg, Mack
	Mineral su,pivə

	Toro (Rieber)
	Şorbalar və souslar

	Pronova Biocare
	Balıq məhsulları və yağ

	JL Tiedemanns Tobaksfabrik
	Tütün məhsulları


 Balıq sənayesinin 1970-1997-ci illər tempi;

  Meşə sənayesi Norveçdə qədim ənənələrə malik sahədir.Norveç tikinti sənayesində taxta qurumların inkişafında aparıcı ölkələrdən biri sayılır. 1995-ci ildə meşə təsərrüfatı sektoru, o cümlədən ilkin meşə və meşə sənayesi üçün ümumi məhsul istehsalı 35,000 mln. Norveç kronu dəyərində qiymətləndirilib. Norveç məhsuldar meşələr ölkə ərazisində 129,000 daşınmaz əmlak arasında bölünmüş təqribən 20 milyon hektar sahəni əhatə edir. Küknar və şam ağacının ən geniş yayılmış növü Norveçin meşələrində ümumi həcminin təxminən 79% təşkil edir. Ağac və meşə məhsulları Norveçin materik məhsul ixracının təxminən 11%-ni əhatə
edir.Fəaliyyətinin böyük əksəriyyəti kənd rayonlarında keçirilir və istehsalı demək olar ki, tamamilə bərpa olunan resurslara əsaslanır.

   

   


   
     Kənd təsərrüfatı
   Norveçdə kənd təsərrüfatı yüksək inkişaf etmişdir. Onun əsasını, ölkə əhalisinin ət, süd və süd məhsullarına olan tələbatını tam ödəyən heyvandarlıq təşkil edir. İqlim şəraiti üzündən dənli bitkilərin istehsalı daxili bazarın tələbatının yalnız 40 %-ni ödəyir. Ölkə ərazisinin cəmi 3 %-i əkinçilik üçün yararlıdır. Zəif torpaqlar və xırda sahələr üstünlük təşkil edir. Onların sahibləri, adətən yalnız kənd təsərrüfatının balıqçılıqla və ya meşəçiliklə və ya qonşu sənaye müəssisələrində mövsümi işlərlə məşğulluğu sayəsində dolanırlar.
   Ət-yun qoyunçuluğu Norveç üçün ənənəvi olan heyvandarlıq sahəsidir. O, əsasən ölkənin qərb və şimal-qərb hissəsində, Skandinaviya yaylasının otlarla örtülmüş yamaclarında inkişaf etmişdir. Qoyunların sayı 1,8 milyona çatır. Heyvandarlıqda yemlik balıq unu geniş istifadə edilir.
   Nisbətən böyük sahələrdə Norveçin ənənəvi ərzaq və yem bitkisi olan kartof becərilir. Ölkənin çətin şəraitinə baxmayaraq tərəvəz və meyvələrin bir hissəsi Norvec fermerləri tərəfindən becərilir. Məsələn, son illər Norveç durmadan artan həcmlərdə gilas və çiyələk ixrac edir. Kənd təsərrüfatı torpaqları Norveçdə 1 025,5 min hektar təşkil edir (ölkənin torpaq sahəsinin 3 faizi), o cümlədən 437 min hektar əkin sahələri. 204,5 hektar sahədə, istixanalarda tərəvəz və çiçək yetişdirirlər. Əhalinin bir nəfərinə 0,23 hektar kənd təsərrüfatı torpağı düşür, bu da kalori ilə hesablananda 4,4 milyon ölkə əhalisinin ərzaq məhsulların olan tələbatının yarısını təmin etməyə imkan yaradır. Norveçlərin istehlak büdcəsində ərzaq məhsullarına olan xərcləri 13,9 faiz təşkil edir. ÜDM yaradılmasında kənd təsərrüfatının payı 1,5 faizə çatır.
   Aqrar məhsulların ixrac-idxal ticarətinın mənfi saldosuna baxmayaraq (1,4 milyard ABŞ dollarından çox), ümumilikdə Norveçin xarici ticarət balansı aktiv hesab edilir. İdxal olunan məhsulların arasında daha çox tərəvəzlər və meyvələr, buğda, şəkər, qəhvə, çay, tütün məmulatları və ədviyyatlar yer alır. İxrac obyekti kimi əsasən süd məhsulları önə çəkilir. Ölkənin bütün ixrac həcmində ərzaq məhsullarının payı 1 faizi aşmır (idxal 6 faiz təşkil edir).
   Statistik məlumatlara görə, Norveçin kənd yerlərində ölkənin bütün əhalisinin 5 faizi yaşayır, kənd təsərrüfatında məşğul olanların payı isə bütün işləyənlərin 4,6 faizini təşkil edir.
   Norveçdə şumlamanınmiqdarının artırılması imkanları məhduddur, çünki ölkə ərazisinin 75 faizini dağlar, göllər və buzlaqlar təşkil edir. Ərazinin 22 faizi Avropanın şimal-qərb hissəsinin ekobalansının mühafizə edilməsi üçün əhəmiyyətli olan meşələrlə örtülüb. Kənd təsərrüfatı fəaliyyətinin aparılması üçün daha əlverişli şərait mülayim iqlimə malik ölkənin cənub və cənub-qərb hissələrindədir, münbit torpaqlar isə düzənlik hissəsindədir. Vegetasiya dövrü Bergen vilayətində olan 194 gündən şimal regionunda olan 90 gün arasında dəyişir. Belə şərait bəzi kənd təsərrüfatı bitkilərinin becərilməsini məhdudlaşdırır (məsələn, şəkər çuğundurunun becərilməsi istisna edilir) və bununla da ərzaq buğdasının və yüksək zülal tərkibli yem buğdasının xeyli hissəsinin idxal olunmasına səbəb olur.Lakin, əlverişsiz təbii-iqlim şəraitinə baxmayaraq Norveçin kənd təsərrüfatındaəsas bitkilərin nisbətən yüksək məhsuldarlığı müşahidə olunur: buğdanın 4,54 t/ha, çovdarın 4,29 t/ha, arpanın 3,69 t/ha, yulafın 4,18 t/ha, kartofun 22,24 t/ha və yemlik olan kökümeyvəlilərin 49,12 t/ha təşkil edir.
   Fermer təsərrüfatlarının əsas gəlir mənbəyi ölkənin heyvandarlıq məhsularına olan ehtiyacını tam ödəyən yüksək məhsuldar heyvandarlıqdır. Fermerlərin heyvandarlıq məhsullarından əldə etdikləri gəlir ümumi gəlirlərinin 64 faizini təşkil edir (bitkiçilik məhsullarından 23 faiz, meşəçilikdən 13 faiz).
   Heyvandarlığın daha çox inkişaf etmiş sahəsi, bütün gəlirlərin 35 faizini təşkil edən südçülük maldarlığıdır. Ölkənin ixtisaslaşmış 28 460 südçülük təsərrüfatı ildə 1 800 min tondan artıq süd istehsal edir, hər sağmal inəkdən orta hesabla təxminən 6 000 litr süd sağılır. Avropa İttifaqında olduğu kimi, Norveçdə süd istehsalının kvotası sistemi qüvvədədir. Onun həddi fermanın sahəsindəndən asılıdır (fermada yetişdirilən bir inəyə və ya digər mal-qaraya 0,4 hektar kənd təsərrüfatı təyinatlı torpaqları hesabı ilə). Kvota təkcə süd istehsalının həcmini tənzimləmir, həm də ətraf mühitin mühafizəsini təmin edir, onun peyin və sidik cövhəri ilə çirkləndirilməsindən qoruyur. Bitkiçilikdə olduğu kimi, Norveçin heyvandarlığında istehsalın cəmləşməsinin artmasına meylliyi sabitdir – ixtisaslaşmış fermaların sayı azalaraq, orada saxlanılan heyvanların sayı artır.
   Norveçdə bütün kənd təsərrüfatı torpaqları və meşələrin 85 faizindən çoxu şəxsi mülkiyyətdədir. Bütün kənd təsərrüfatı təyinatlı torpaq fondunun 20 faizi icarəyə verilir. Şəxsi təsərrüfatından kənarda olan fermer əməyi geniş yayılmışdır (sənaye, qulluq xidmətləri və s.). Fermerlərin yalniz 1/4 hissəsi əsas gəlirini öz təsərrüfatındakı fəaliyyətindən əldə edir, yarısından çoxu isə gəlirlərinin 50 faizdən yuxarı olan gəlirlərini qeyri kənd təsərrüfatı fəaliyyətindən əldə edir.
  Fermerlərin və dövlətin münasibətləri hökumətlə Norveç Əkinçilərinin İttifaqı (60 min nəfər) və Xırda Əkinçilərin və Muzdlu İşçilər Birliyinin (14 min nəfər) arasında hər il imzalanan Aqrar Sazişlə tənzimlənir. Bu təşkilatlar emal sənayesinin 16 ümumi dövlət koopertiv təşkilatları ilə sıx əlaqələri qurmuşlar, buraya həmçinin xammalın produsentləri olan fermerlər də daxildir. Bir qayda olaraq, fermerlər bir neçə kooperativlərin üzvü olurlar.
   Emal sənayesinin inkişafı ilə kənd təsərrüfatının Norveç iqtisadiyyatında olan payı azalmışdır. Ölkənin şimal en dairəsində yerləşməsi, nisbətən qısa vegetasiya dövrü, sərin keçən yay və torpaqları az münbit olması səbəbindənNorveçdə kənd təsərrüfatının inkişafı çətinləşmişdir.
   Dövlət tərəfindən subsidiyaların ayrılmasına baxmayaraq, Norvecdə əkinçilik sahəsi ağır vəziyyətdədir. Becərilən torpaqların payı ölkənin ümumi sahəsinin 3 faizini keçməmişdir, kənd təsərrüfatında və meşəçilikdə isə ölkənin əmək qabiliyyətli əhalisinin 5,6 faizi məşğul olur. Fermer təsərrüfatlarının sayı 200 000-ə çatır, bununla belə onların çoxu kiçik təsərrüfatlardır: bütün təsərrüfatların yarısının 10 hektardan artıq olmayan torpaq sahələri var və yalnız fermerlərin 1 faizi 50 hektardan artıq olan torpaqlara sahibdir. Aparıcı sahə, bütün kənd təsərrüfatı məhsullarının 80 faizini istehsal edən intensiv heyvandarlıqdır, əsasən də ət və süd yönümlülər. Bununla əlaqədar olaraq və həmçinin iqlim şəraiti nəzərə alınaraq, əsasən yem bitkiləri becərilir. Qoyunçuluq inkişaf etmişdir.
   Norveç istehsal etdiyi kənd təsərrüfatı məhsulları ilə tələbatın cəmi 40 faizini təmin edir və dənli bitkiləri idxal etməyə məcburdur.
  Digər Skandinaviya ölkələrində olduğu kimi, emal sənayesinin inkişafı ilə Norveç iqtisadiyyatında kənd təsərrüfarının payı azalmışdır. Ölkənin əmək qabiliyyəti olan əhalisininkənd təsərrüfatında və meşəçilikdə 5,2 faizi məşğuldur və bu sahələr ümumi məhsulun 2,2 faizini istehsal edir.
   Norveçdə daxili ehtiyatlar hesabına uzaq rayonlarda kəndli təsərtrüfatlarının saxlanılması və ölkənin ərzaq təminatının genişləndirilməsi üçün ayrılan subsidiyalara baxmayaraq, son dərəcədə ağır vəziyyətdə olan əkinçilik təsərrüfatın az gəlirli sahəsidir. Ölkə istehlak edilən ərzaqların böyük hissəsini idxal etmək məcburiyyətindədir. Fermerlərin çoxu kənd təsərrüfatı məhsullarını yalnız öz ailə tələbatlarını ödəyəcək həcmdə istehsal edirlər.
   Ümumi ərazinin 3 faizi əkinçilik üçün yararlıdır. 1,8 min baş qoyuna, 863,2 min baş iribuynuzlu malqaraya, 96,4 min donuza, 35,4 min baş keçiyə, 3,9 milyon baş quşa malikdir. İldə 1,2 milyon ton taxıl, ondan 331 min ton buğda, 541 min ton arpa, 321 min ton kartof, 2659 min ton ot, 322 min ton ət, 61 milyon yumurta, 1,5 milyon ton süd istehsal edilir.
 
    Nəqliyyatı,turizmi və xarici ticarəti
   Norveçdə nəqliyyatın yüksəkliyi əhalinin sıxlığının aşağın olmasından,uzun və ensiz formaya malik sahil xəttindən asılıdır.Ölkədə qədim su nəqliyyatı ənənələri vardır.Avtomobil,dəmiryolu və hava nəqliyyatının əhəmiyyəti XX əsrdən artmışdır.Nəqliyyat əsasən şəhərətrafı ərazilərdə yaxşı inkişaf etmişdir.
     Regional hava limanı xidməti 1960-ci illərdə tətbiq olundu,qısa uçuş və enişə edən təyyarələr tərəfindən xidmət edilən 30 hava limanı mövcud idi. Norveçdə əsas iri hava yolları Skandinaviya Hava Yolları, Norveç Hava Transfer və 
Widere-dir.Burada 98 hava limanından 51-i açıq,46-sı dövlət Avinor tərəfindən idarə olunurdu.Norveçin 100dən çox hava limanı vardır ki,böyük hava limanlarına aiddir-Gardermoen, Mosoen, Trondxeym, Vaernes, Bardufoss, Tromso/Lanqnes, Alta, Bodo, Vadso, Kirkenes, Xoybuktmoen, Vardo, Banak, Lexes, Bergen, Flesland, Evenes, Xaqesund, Skagen, Flora, Aalesund, Molde, Roervik, Ford, Brinqeland, Batsfyoord, Sandan, Xammerfest, Mexamn, Kristiasand, Mo - İ-Rana, Xonninsvaq, Xokasen, Soqndal, Kristiansund, Bronnoysund, Namsos, Xell, Narvik, Orstavolda, Sandeford, Oslo, Sandnessyon və s.
   Dəmiryol şəbəkəsinin uzunluğu 4114 km-dir,62%-i elektrikləşdirilmişdir.Əsas şəbəkə Oslo,Bergen,Stavanger və Cənub Sahil boyuncadır.Dörd xətt İsveç şəbəkəsinə qoşulur və Avropayab çıxır. Yeni infrastruktura və texniki xidmətə sərmayə qoyuluşu dövlət büdcəsi hesabına maliyyələşdirilir və sərnişinlərin qatar hərəkətləri üçün subsidiyalar təmin edilir. Oslo, Trondheim, Bergen və Stavanger ətraflarında gecə qatarları, regional xidmətlər və dörd şəhərətrafı qatar sistemi daxil olmaqla, uzun məsafəli qatarlar fəaliyyət göstərir.Tramvaylar Oslo, Tronxeym və Bergendə fəaliyyət göstərir.
   Norveçdə  avtomobil yolunun uzunluğu 92946 km-ə bərabərdir.Yol marşrutlarını 4 hissəsi vardır:milli,dövlət,bələdiyyə və özəl. Ən əhəmiyyətli milli marşrutlar Avropa marşrutunun bir hissəsidir. Milli və mahal yolları, Norveç Dövlət Yol İdarəsi tərəfindən idarə olunur.Avtomobil yolları böyük şəhərlər ətrafında daha genişdir.
   Norveçdə su nəqliyyatı qədimdir və yüksək inkişaf etmişdir.Sahil infrastrukturu Norveçin sahil idarəsi tərəfindən,limanlar isə bələdiyyələr tərəfindən idarə olunur.Ölkənin sahil xəttinin uzunluğu 90000 km,istirahət vasitəsi 400000,tacir gəmisinin sayı isə 715-dir.Dünyanın 10 ən böyül gəmisindən 2-si,xüsusilə 1-cisi bu ölkəyə məxsusdur. 
    "Knock Nevis" dünyanın ən böyük gəmisidir.458 metr uzunluğunda,69 metr enində və 260 min ton ağırlığındadır. 2004-cü ildən bəri dünya okeanı sularında üzür.
   “Norwegian Epic”- uzunluğu 329 metr,eni 61 metrdir.Bu gəmiyə 4200 sərnişin yerləşir,olduqca bahalıdır.
  Norveç çixarılan neft və qazı nəql etmək üçün boru kəmər nəqliyyatından istifadə edir ki,bununda ümumi uzunluğu 9481 km-ə bərabərdir.
   Turizm
  Norveçin qayalı sahilləri,mənzərəli fyordları,şimalın toxunulmamış təbiəti,tarixi-memarlıq abidələri əcnəbi turistləri cəlb edir.Norveçdə turistlərin toplaşdıqları əsas mərkəzlər-Oslo və ətrafı,Myosa göllər zonası və Qudbransdal,Bergen və ölkənin cənub-qərb sahilləri,Tronheym və Norveç dənizi sahilləri,fyordlar və ölkənin şimal bölgələridir.
  Oslo turizm mərkəzi-Oslo ölkənin paytaxtı və əcnəbi turistlərin toplaşdığı əsas mərkəzlərdən biridir.Onun memarlıq abidələri arasında Ratuşa,XIV əsrdə salınmış Kral qəsri,XVII əsrdə inşası başa çatmış Kafedral kilsə xüsusilə seçilir.Şəhər muzeylərlə seçilir.Onlar arasında Taxta tikililər muzeyi,Milli bədii qalereya,Vikinq gəmiləri muzeyi,Kon-Tiki muzeyi,Norveç Texnika muzeyi,Norveç dəniz muzeyi diqqəti cəlb edir.
   Şəhərdə Norveç Elmlər Akademiyası,1,5 mln. cildli kitabxanası olan Universitet fəaliyyət göstərir.Osloda yerləşən Milli teatrın qarşısında məşhur Norveç dramaturqları İbsen və Börnsondun heykəlləri ucalır.Skandinaviya ölkələrində məşhur olan Oslo universitetində tanınmış alim,Arktika tədqiqatçısı Frityov Nansen təhsil almışdır.
  Yay fəslində Oslo sakinlərinin əksəriyyəti mənzərələri Oslofyord sahillərinə,qışda isə Oslo ətrafındakı Sunvollen və Holmenkollen rayonlarına xizək gəzintisinə çıxırlar.Oslodan Lavrikə gedən yolun üzərində Norveçin ən qədim şəhəri olan Tönsberq yerləşir.Şəhərin görməli yerlərindən-şəhər qala divarlarının qalıqlarını,bir neçə muzeyi göstərmək olar.
   Myosa gölü və Qudbransdal turizm bölgəsi-Oslodan şimalda yerləşən Myosa ölkənin ən böyük gölüdür.Onun mənzərəli sahilləri,məşhur çimərlikləri,dağlardan gölə enən yamacların dağ xizək idmanı üçün əlverişli olması,bu bölgənin daxili turizmin tanınmış mərkəzlərdən birinə çevrilməsinə səbəb olmuşdur.
   Bol sulu dağ çayı olan Logenin Myosa gölünə töküldüyü ərazi-Qudbransdal adı ilə tanınmış turizm zonası qeyri-adi gözəlliyi ilə seçilir.Burada yaxşı təchiz olunmuş Tretten,Vinsstra,Dombos və digər qış və yay kurortları fəaliyyət göstərir.
   Bergen və ölkənin cənub-qərb sahilləri turizm bölgəsi-Bergen əhalisinin sayına görə ölkənin ikinci şəhəridir.1070-ci ildə əsası qoyulmuş şəhər,materikdən dağlar vasitəsilə ayrılan yarımadada amfiteatr şəklində yerləşir.Bergen öz tarixi-memarlıq abidələri və muzeyləri ilə əcnəbi turistlərin diqqətini cəlb edir.Orta əsr memarlıq abidələri arasında Qala(XIII əsr),Müqəddəs Məryəm kilsəsi (XII əsr) seçilir.
  Dəniz portu,Balıq bazarı,Balıqçılıq müzeyi,Teatr muzeyi turistlərin diqqətini cəlb edir.Ölkənin cənub-qərbində əcnəbi turistlərin qəbulu üzrə əsas mərkəz Stavanger şəhəridir.Bu şəhər orta əsr memarlıq abidələri,o cümlədən XII əsrdə tikilmiş kilsə,XIII əsr abbatlığı,muzey və rəsm qalereyaları ilə tanınır.
   Tronheym və Norveç dənizi sahilləri turizm bölgəsi-Tronheym,əhalisinin sayına görə Norveçin üçüncü böyük şəhəridir.Şəhərin müasir binaları,geniş küçələri,orta əsr memarlıq abidələri ilə vəhdət təşkil edir.Orta əsr abidələrindən XI əsr kilsəsini,XII əsr arxeyepiskop sarayını,XVII əsr şəhər qalasını göstərmək olar.
   Norveç dənizi sahillərində əcnəbi turistlərin əsas toplaşdığı mərkəzlər Kristiansunn və Malme şəhərləridir.Kristiansunn geniş küçələri və müxtəlif boyalarla rənglənmiş evləri ilə seçilir.Bu mənzərəli şəhər üç adada yerləşir və körpülər vasitəsilə birləşir.Malmeni- “qızıl güllər şəhəri” adlandırırlar.Şəhərlərdə görməli yerlərdən ən maraqlısı,açıq səma altında Qədim evlər muzeyidir.
  Fyordlar turizm bölgəsi-Bu bölgə əcnəbi və daxili turistlərin ən çox toplaşdığı mərkəzlərdəndir.Norveç dəniz sahilləri fyordlarla zənginidir.Lakin,daha mənzərəli və asan keçilə bilənləri Stavangerdən Kristiansunna qədər olan ərazidədir.Norveç fyordlarını görənlərinin əksəriyyərinin fikrincə ölkənin ən mənzərəli fyordu,sahilləri alma bağları ilə örtülü olan Hardangerdir.Hardangerdin mənzərəli sahillərində və ona bitişik dağlıq ərazidə Voss,Ulvik,Hinsarvik,Olvik kimi müasir təlabatlara cavab verən dağ-idman kurortları yerləşir.
  Qeyd etdiyimiz kimi,ölkənin ən uzun fyordu olan Soqnefyordun dərinliyi 1245 metrə,eni 1,5-6 km-ə sıldırım qayalı sahillərin hündürlüyü isə 1500 m-ə çatır.Bu nəhəng,olduqca mənzərəli fyordun sahillərində və ona bitişik ərazidə dünya üzrə tanınmış Balestranın və Leykanger kurortları yerləşir.
  Ölkənin şimal bölgələri turizm bölgəsi-Sərt təbiəti ilə cəlbedici olmaqla yanaşı dağ-xizək idmanı və balıq ovu üçün əlverişli bölgədir.Ölkənin şimalında əcnəbi və daxili turistlərin toplaşdıqları əsas mərkəzlər-Büdo,Narvik,Hammerfest,Kirkenes kimi port şəhərləridir.
  Şərqi Vadi meşə turizm bölgəsi-Ölkənin iri turist regionlarından biridir.Norveçin mehmanxana biznesinin yaşayış fondunun 30 faizə qədəri burada cəmləşmişdir.Yaşayış fondunun 10 faizi isə digər məşhur turist regionunda-Bergen ətrafındadır.Tronheym şəhərində isə ölkənin yaşayış fondunun 7,4 faizi yerləşir.
   Xarici ticarət ölkənin iqtisadiyyatında mühüm rol oynayır. Xarici siyasətin əsas vəzifəsi ölkə əhalisinin təhlükəsizliyini, dövlətin suverenliyini və siyasi müstəqilliyini təmin etməkdir. Bu məqsədlə Norveç sıx beynəlxalq əməkdaşlığa və bütün qonşu dövlətlərlə yaxşı əlaqələr qurmağa əhəmiyyət verir. NATO-ya üzvlük Norveçin xarici siyasətinin əsas istiqamətlərindən birini təşkil edir. Norveç sülhün bərpası, silahsızlaşma, silahlara nəzarət və münaqişələrin qarşısının alınması sahəsində beynəlxalq təşkilatlar çərçivəsində əməkdaşlığa önəm verir. Norveçin xarici siyasətinin əsas istiqamətləri:
  İnkişaf üçün əməkdaşlıq – BMT-nin Minilliyin İnkişaf Məqsədlərinə əsaslanır; prioritet sahələr: ətraf mühit, davamlı inkişaf, gender bərabərliyi, korrupsiya ilə mübarizə, neft və enerji, insan hüquqları və humanitar yardım;
  Uzaq Şimalın mənimsənilməsi – bu regionda Norveçin öz suveren hüquqlarını həyata keçirməsi və balıq və enerji ehtiyatlarının idarə olunması; Norveçin Uzaq Şimal siyasəti ətraf mühitin qorunması, məskunlaşmanın dəstəklənməsi, biznesin 3 inkişafı və Rusiya, eləcə də digər şimal tərəfdaşları ilə əməkdaşlığın inkişafını əhatə edir;
  Humanitar yardımın göstərilməsi; Humanitar yardımların ayırılmasında Norveç uşaqlar, qadınlar, azlıqlar və köklü xalqları prioritet qruplar hesab edir. Norveçin mövqeyinə əsasən humanitar yardım siyasi fəaliyyəti əvəz etməməli, onu tamamlamalıdır; BMT bu proseslərdə həlledici rola malikdir; Qırmızı Xaç və QHTlər əhəmiyyətli rol oynayırlar;
  Sülhün dəstəklənməsi və mübahisələrin nizamlanması prosesinə töhfə vermək; bu prosesdə sülh müqaviləsi bağlandıqdan sonrakı dövrü də əhatə etməklə uzunmüddətli siyasi və iqtisadi iştirak;
  Beynəlxalq hüquq və insan hüquqlarına hörmətin təşviq edilməsi, Şimal və Cənub arasında iqtisadi fərqlərin azaldılması.
   Bir sıra məhsullara (mineral yanacaq,boksit,dəmir,manqan filizləri,avtomobil,yeyinti məhsulları və s) olan təlabat idxal hesabına ödənilir.
   İxracında neft,neftkimya,meşəemalı,elektrokimya,elektrometallurgiya məhsulları və ərzaq (balıq,heyvandarlıq məhsulları) üstünlük təşkil edir.Başlıca xarici ticarət ortaqları Böyük Britaniya,İsveç və Almaniyadır.Norveç,ticarət donanmasına məxsus gəmilərinin xeyli hissəsinin yük daşınması üçün digər ölkələrin dəniz şirkətlərinə kirayə verir və bu xidmətdən böyük gəlir əldə ed kir.Həmçinin ölkə İsveçə təkrar istehsal üçün zibil ixrac edir.Pul vahidi-krondur.
 
                                                NƏTİCƏ
   Norveç krallığı  Şimalı Avropada ,Skandinaviya yarımadasının qərb hissəsində və ona yaxın adalarda yerləşən İEÖ-dir.Atlantik okeana birbaşa çıxışının olması,sahillərinin Norveç,Şimal və Barens dənizləri ilə yuyulması və digər inkişaf etmiş ölkələrlə həmsərhəd olması Norveçin coğrafi mövqeyini yaxşı qiymətləndirməyə imkan verir.Lakin ərazisinin bir hissəsinin şimal qütb dairəsində yerləşməsi ölkəyə kənd təsərrüfati baxımından mənfi təsir göstərir.Şimal-şərqdən cənub-qərb istiqamətində uzanan Skandinaviya dağları burada relyefın rəngarəngliyinə səbəb olmuşdur.Bu dağ şərqdən gələn mülayim hava kütlələrinin qarşısını kəsərək qərb yamaclarında bol yağıntı alır. Şimal,Norveç dənizlərində neft və qazın aşkarı ölkənin inkişafına və inteqrasiyaya səbəb olmuşdur.Həmçinin burada müxtəlif faydalı qazınti yataqları(dəmir,mis,sink,nikel,molibden,gümüş,mərmər və s.) ,meşə və hidroenerji resursları mövcuddur.Meşə ehtiyatı çox olsada oduncaq ehtiyatına görə Norveç İsveç və Finlandiyadan geridə qalır.Çoxsulu,qısa və astanalı çaylar Norveçin hidroenerji baxımından Qərbi Avropada birinci olmasına səbəb olmuşdur.
   Norveçdə ilk vikinqlər yaşamışdır.Ölkə Birinci dünya müharibəsində bitərəf qalmışdır.İkinci dünya müharibəsində də  bitərəf olmasına baxmayaraq,1940-cı il 9 aprelde Almanıya tərəfindən işğal olunması və 5 il müddətində işğal altında qalması ölkənin iqtisadiyyatının inkişafını bir qədər zəiflətmişdir.
   Norveçin idarəetmə forması konstitusiyalı monarxiyadır və dövlətin başçısı kraldır( V Harald).İnzibati cəhətdən 19 fulke bölünmüşdür.
   5,3 mln əhalinin 94-97%-i norveçlilər təşkil edir,yekcins dövlətdir.Təbii artım zəif olduğu üçün burada əhalinin azalması müşahidə edilir.Əhali artımı əsasən mexanıkı artım hesabınadır.
   Ölkənin təsərrüfatında əsas hissəsi xidmət sahələri təşkil edir.Burada maşınqayırma,yanacag-energetika,yüngül və yeyinti sənayesi,kimya sənayesi,balıq emalı,metallurgiya,kağız-sellüoz,turizm və kənd təsərrüfatı inkişaf etmişdir. Norveç əhalisinin bir nəfərə hesablanan gəlir həcminə görə dünyada ən varlı ölkələrdən biridir. ÜDM 400 milyard ABŞ dollar,adambaşına düşən gəlir 77,3 min ABŞ dollar təşkil edir.Ümumiyyətlə,Norveç Avropanın ən varlı ölkəsidir.Maşınqayırmada gəmiqayırma yüksək inkişaf etmişdir ki,dünyanın ən böyük gəmilərində Norveçin adı ilkin mövqelərdədir.Yanacaq-energetikası 1960-cı illərdə Şimal və Norveç dənizlərində neft yataqlarının kəşfi ilə inkişaf etməyə başlamışdır.Neft və qaz ixrac əhəmiyyətlidir.SES-lərə görə Qərbi Avropada birincidir.Kənd təsərrüfatında əsasən yulaf,çovdar,arpa,buğda,taxıl,kartof əkilir.Son illər çiyələk və gilas ixracı sürətlə artır.Heyvandarlıq yaxşı inkişaf etmişdir.Qoyunçuluq,donuzçuluq,iri buynuzlu mal-qara  xüsusilə nəzərə çarpır.
  Norveçdə turizm yaxşı inkişaf etmişdir.İl ərzində Norveç əhalisinin təxminən yarısı səyahətdə olur.Norveçin beynəlxalq turizm əlaqələri fəal inkışaf edir.1999-cu ildə   1 mln.-dan artıq Norveç vətəndaşı xarici səfərlərdə iştirak etmişdir.Onlar səfər etdikləri ölkələrdə 4,7mlrd.ABŞ dolları həcmində pul xərcləmişlər.Həmin ildə Norveçə 4,5 mln.-a yaxın əcnəbi  turist gəlmişdir.Norveçdə xarici turizmin mövsümiliyi özünü açıq şəkildə biruzə verir.Turistlərin yarıdan çoxu ölkəyə iyun,iyul və avqust aylarında gəlirlər.1999-cu ildə ölkə turizm fəaliyyətindən təqribən 2,3 mlrd.ABŞ dolları həcmində gəlir əldə etmişdir.Baxmayaraq ki,Norveçdə turistlərin gecələməsi üçün 190 min yer mövcuddur.
   Xarici ticarət əsasən Avropa ölkələriylədir(xüsusilə Böyük Britaniya,Almaniya və İsveçlə).Azərbaycan Respublikası ilə diplomatik münasibətlər 1992-ci ilin 5 iyununda yaradılıb.Ölkə NATO,BMT,AI və s. təşkilatların üzvüdür.

